
Tacikistan Respublikasının Prezidenti 
Zati-aliləri cənab Emoməli Rəhmona
Hörmətli Emoməli Şərifoviç!
Tacikistan Respublikasının 

müstəqilliyinin 30-cu ildönümü 
münasibətilə Sizə və Sizin simanızda 
bütün xalqınıza öz adımdan və 
Azərbaycan xalqı adından ən səmimi 
təbriklərimi yetirməkdən məmnunluq 
duyuram. 

Müstəqillik illərində Sizin müdrik 
rəhbərliyiniz altında ölkəniz sabit 
inkişaf yolu ilə irəliləyərək dövlətçiliyin 
möhkəmlənməsi, sosial-iqtisadi tərəqqi 
sahəsində nailiyyətlər əldə etmiş, 
beynəlxalq aləmdə nüfuz qazanmışdır. 
Azərbaycan Respublikası dost ölkənizin bu 
uğurlarına ürəkdən sevinir.

Biz xoş və zəngin ənənələrə əsaslanan 
Azərbaycan–Tacikistan münasibətlərinin 
inkişafına xüsusi əhəmiyyət veririk. 
Ölkələrimiz arasında daim genişlənən 
yüksək səviyyəli siyasi dialoq, qarşılıqlı 

səfərlər, iqtisadi-ticari sahələrdə faydalı 
əməkdaşlıq çoxşaxəli əlaqələrimizi 
xarakterizə edən başlıca amillərdəndir.

Əminəm ki, ənənəvi dostluq 
münasibətlərimizin möhkəmləndirilməsi, 
əməkdaşlığımızın əhatə dairəsinin 
daha da genişləndirilməsi yolunda birgə 
səylərimizi bundan sonra da uğurla davam 
etdirəcəyik.  

Hörmətli Emoməli Şərifoviç, belə bir 
əlamətdar gündə Sizi bir daha təbrik edir, 
möhkəm cansağlığı, xoşbəxtlik, işlərinizdə 
müvəffəqiyyətlər, qardaş Tacikistan xalqına 
daim əmin-amanlıq və firavanlıq diləyirəm! 

Hörmətlə, 

İlham ƏLİYEV 
Azərbaycan Respublikasının 

Prezidenti

Bakı şəhəri, 6 sentyabr 2021-ci il

Prezident İlham Əliyev avqustun 
30-da Vaqif Poeziya Günlərinin rəsmi 
açılış mərasimində çıxış edərkən bu 
məqama toxunaraq bildirdi ki, xalqı-
mız erməni qəsbkarlığı, faşizmi ilə 
heç vaxt barışmadı: “İşğal dövründə 
mən dəfələrlə deyirdim ki, biz heç vaxt 
bu vəziyyətlə barışmayacağıq, işğal 
edilmiş bütün torpaqları, o cümlədən, 
Şuşanı nəyin bahasına olursa-olsun 
işğalçılardan azad edəcəyik”.

Dövlətimizin başçısı nitqində daha 
sonra Ermənistanın torpaqlarımızı tərk 
etməsi ilə bağlı aparılan danışıqlar 
prosesinin 30 ilə yaxın davam etdiyini, 
lakin bunun heç bir nəticəsi olmadığını 
vurğulayaraq, dedi ki, indiki hadisələrin 
gedişatı, habelə İkinci Qarabağ 
müharibəsindəki dövr və beynəlxalq 
güclərin hərəkətləri onu göstərir ki, bu 
məsələ heç vaxt danışıqlar yolu ilə 
öz həllini tapa bilməzdi: “Çünki bizi, 
azərbaycanlıları bu vəziyyətlə barış-
dırmaq istəyirdilər. Bu vəziyyəti, yəni, 
dondurulmuş münaqişəni alternativsiz 
bir variant kimi təqdim etməyə çalışır-
dılar. Bizim isə tam başqa fikrimiz var 
idi və mən bunu heç vaxt gizlətmirdim. 
Deyirdim ki, əgər məsələ sülh yolu ilə 
öz həllini tapmasa, biz öz ərazi bü-
tövlüyümüzü müharibə yolu ilə bərpa 
edəcəyik. Beynəlxalq hüququn bütün 
norma və prinsipləri bu haqqı bizə 
tanıyır. BMT-nin Nizamnaməsi, BMT 
Təhlükəsizlik Şurasının qətnamələri, 
tarixi ədalət bu haqqı bizə verib. Biz 
buna nail olduq”.

Bəli, Azərbaycan itirilmiş torpaq-
larına, haqq-ədalətə 30 il ərzində 
apardığı danışıqlarla deyil, müharibə, 
döyüş yolu ilə qovuşdu. Qırx dörd 
günlük Vətən savaşında parlaq qələbə 
qazanıldı. Prezident İlham Əliyevin 
vurğuladığı kimi, tariximizdə əbədi ya-
şayacaq bənzərsiz bir zəfərlə düşmən 
doğma diyarımızdan qovuldu, Qara-
bağ qaytarıldı, ərazi bütövlüyümüzə 
nail olundu, şəhidlərimizin qisası alın-
dı. Beləliklə, ədalət, beynəlxalq hüquq 
bərpa edildi.  

Dövlətimizin başçısı yuxarıda 
xatırlatdığımız çıxışında diqqətçəkən 
bir məqama da toxundu. Bildirdi ki, 
işğal dövründə bir çoxumuz – həm 
keçmiş məcburi köçkünlər, həm bütün 
Azərbaycan xalqı, o cümlədən də 
Azərbaycan Prezidenti fikirləşirdi ki, 
dünyada ədalət yoxdur. Çünki bu, ol-
saydı, ölkəmiz bu vəziyyətə düşməzdi: 
“Ancaq həyat göstərdi ki, ədalət var, 
sadəcə, dözümlü olmaq lazımdır, 
səbirli olmaq lazımdır, ədalətə inan-
maq lazımdır və ədalətə nail olmaq 
üçün çalışmaq lazımdır, hədəfə doğru 
getmək lazımdır. Ədaləti bərpa etmək 
üçün fədakarlıq göstərmək lazımdır. 
Bu gün biz hamımız ürəyimizdə deyirik 
və açıq deyirik ki, bəli, ədalət var, 
ədalət bərpa edildi...”.

Vətən müharibəsində tarixi qələbə 
Prezident, Ali Baş Komandan İlham 
Əliyevin rəhbərliyi ilə Azərbaycan Or-
dusunun yüksək peşəkarlığı, rəşadəti, 
cəsarəti, qəhrəmanlığı, eyni zamanda, 
fədakarlığı nəticəsində əldə olundu. 
Belə bir müzəffər ordunun yaradılması 
isə dövlətimizin başçısının prezidentlik 
fəaliyyəti dövründə hər zaman diqqət 
yetirdiyi prioritet istiqamətlərdən biri 
idi. Xatırladaq ki, 2003-cü ildə andiçmə 
mərasimindəki nitqi zamanı Prezident 
İlham Əliyev demişdi: “Azərbaycanda 

ordu quruculuğu sahəsində də böyük 
işlər görülmüşdür. Ölkəmizdə güc-
lü ordu yaradılmışdır və bu proses 
davam edəcəkdir. Bu məsələ daim 
mənim diqqət mərkəzimdə olacaq-
dır. Azərbaycanın çox güclü ordusu 
olmalıdır. O, qarşıda duran bütün 
məsələləri həll etmək iqtidarında 
olmalıdır. Əminəm ki, Azərbaycanın iq-
tisadi potensialı ordumuzun ən yüksək 
standartlara cavab verməsinə və 
qarşıda duran bütün vəzifələri yerinə 
yetirməsinə imkan verəcəkdir”.

Ölkə rəhbəri ötən illər ərzində bu 
vədinə sadiq qaldı, respublikamız-
da ordunun gücləndirilməsi ilə bağlı 
olduqca mühüm işlər gördü. Silahlı 
qüvvələrimizdə keyfiyyət və kəmiyyət 
dəyişikliklərinin yaranmasına nail 
oldu. Azərbaycan Ordusu bu güc-
qüdrətini 2016-cı ilin aprelində sübut 
etdi. Həmin ayın 2-də Ermənistan 
ordusunun təxribatlarına cavab 
olaraq, silahlı qüvvələrimiz sürətli 
əks-hücum əməliyyatı ilə düşməni 
ağır məğlubiyyətə uğradaraq, Füzu-
li, Cəbrayıl və Ağdərə rayonlarının 
işğal altındakı ərazilərinin 2 min 
hektardan çox hissəsini düşməndən 
təmizlədi. Həmçinin minlərlə hektar 
ərazi Azərbaycan Ordusunun tam 
nəzarətinə keçdi. Ordumuz dörd-
günlük Aprel döyüşləri ilə xalqımıza 
qələbə sevinci yaşatdı.

Ermənistan silahlı qüvvələri 
bu döyüşlərdə böyük itkilər verdi. 
Düşmənin 320-dən artıq hərbçisi 
məhv edildi, 500-dən artıq hərbi 
qulluqçusu yaralandı, 30-dək tankı və 
digər zirehli texnikası, 25-dən artıq ar-
tilleriya qurğusu sıradan çıxarıldı, Ma-
dagiz yaşayış məntəqəsində yerləşən 
qərargahı və əsas hərbi hissələri 
dağıdıldı. Ağdərə-Madagiz, Cəbrayıl 
istiqamətindəki yolların nəzarətdə 
saxlanılmasına imkan verən strateji 
mövqelər ələ keçirildi.

Azərbaycan Ordusu daha bir 
uğuru Aprel döyüşlərindən iki il sonra– 
2018-ci ilin mayında Günnüt zəfəri 
ilə qazandı. Bu uğurlu əməliyyat 
nəticəsində Naxçıvan Muxtar Res-
publikasının 11 min hektardan artıq 
ərazisi və Şərur rayonunun Günnüt 
kəndi düşməndən azad edilərək dövlət 
sərhədi boyunca əlverişli mövqelər 
Azərbaycan Ordusunun nəzarəti altına 
keçdi. Beləliklə, Əlahiddə Ümumqo-
şun Ordunun müdafiə zolağının ön 
xəttinin dövlət sərhədi boyu əlverişli 
mövqelərə irəli çəkilməsi əməliyyatı 
uğurla nəticələndi, qarşıya qoyulan 
məqsədə nail olundu. 

Ermənistan bütün bu dərslərdən 
nəticə çıxarmadı. Ötən il iyul ayının 
12-16-da Azərbaycan – Ermənistan 
dövlət sərhədinin Tovuz rayonu 

istiqamətində daha bir məqsədyönlü 
təcavüzkar hərəkəti törətdi. Bu silahlı 
hücum təsadüfi bir hərbi insident 
olmayıb, Ermənistanın Azərbaycan 
Respublikasına qarşı qanunsuz 
güc tətbiqinin növbəti açıq təzahürü 
kimi diqqət çəkdi və ölkəmizin yeni 
ərazilərini zəbt etmək məqsədi daşıdı.   

Bədxah düşmənin təcavüzü bu 
dəfə də silahlı qüvvələrimiz tərəfindən 
layiqincə cavablandırılmasına bax-
mayaraq, Ermənistan yenə növbəti 
işğalçı siyasətini həyata keçirmək 
iddiasından əl çəkmədi. Bunun üçün 
hazırlıqlara başlayıb, külli miqdarda si-
lah və sursat tədarük edib, qüvvələrini 
təmas xətti boyunca cəmləşdirdi. Hətta 
Azərbaycana qarşı müharibə aparmaq 
üçün on minlərlə mülki şəxsdən ibarət 
hərbi dəstələr yaradıldığını elan etdi.    

Yeri gəlmişkən, ötən müddətdə 
ordumuz tərəfindən aparılan əks-
hücum əməliyyatlarının ən böyük 
nəticələrindən biri o oldu ki, silahlı 
qüvvələrimiz mənəvi-psixoloji, dö-
yüş ruhu, sosial, ictimai, texniki-
təchizat, silah-sursat, peşəkarlıq 
baxımdan Ermənistan ordusunu 
müqayisəolunmaz dərəcədə qabaq-
ladığını təsdiqlədi və təbii ki, düşmən 
də bu üstünlüyü tam anladı. Erməni 
ictimaiyyəti bu prosesdə gerilədiyini, 
uduzduğunu öz üzərində açıq-aydın 
hiss etdi.  

Ermənistan ordusunun ötən il 
sentyabrın 27-də təxribat törədərək, 
ölkəmizə hücuma keçməsi, müxtəlif 
növ silahlardan, o cümlədən, ağır 
artilleriyadan istifadə edərək ya-
şayış məntəqələrimizi və hərbi 
mövqelərimizi bir neçə istiqamətdən 
atəşə tutması Azərbaycan Silahlı 
Qüvvələrini əks-hücum əməliyyatlarına 
başlamağa məcbur etdi. Prezident, 
Ali Baş Komandan İlham Əliyevin 
rəhbərliyi ilə ordumuz 44 gün davam 
edən müharibədə möhtəşəm qələbə 
qazanaraq, dünya hərb tarixinə 
yeni şanlı səhifələr yazdı. Silahlı 
qüvvələrimiz döyüş meydanında 
Ermənistanın “güclü, məğlubedilməz” 
ordu mifini birdəfəlik darmadağın etdi.

Azərbaycanın bu möhtəşəm 
qələbəsi Prezident İlham Əliyevin 
uzun illər ərzində apardığı uğurlu xarici 
və daxili siyasətlə bərabər, ordu quru-
culuğu sahəsində fədakar fəaliyyətinin 
məntiqi nəticəsidir. Elə buna görə də 
bu gün bir çox ölkələrdə Azərbaycanın 
hərbi təcrübəsi öyrənilir. Hazırda 
bu məsələ ilə məşğul olan bir çox 
ekspertlər qeyd edirlər ki, Azərbaycan 
XXI əsrin müharibəsini aparıb. XXI 
əsrdə ilk dəfə olaraq, bu miqyasda və 
bu səmərə ilə qısa müddət ərzində 
tarixi nailiyyətlər əldə edilib. Prezident 
İlham Əliyev bununla bağlı çıxışlarının 

birində deyib: “Biz texniki cəhətdən 
ən müasir silahlarla təchiz edilmişik 
və İkinci Qarabağ müharibəsi bunu 
göstərdi, o videogörüntülər var. İndi 
onlar bir çox ölkələrdə öyrənilir və 
öyrəniləcək, hərbi kitablara salınacaq”.

Prezident, həmçinin qeyd edib ki, 
təkcə silahlarla müharibəni qazanmaq 
mümkün deyil. “Bayrağı qaldıran, 
bayrağı düşmənin mövqeyinə san-
can, azad edilmiş torpaqlara sancan 
əsgərdir, zabitdir. Bizim əsgər və 
zabitlərimiz aslan kimi vuruşdu-
lar. Şəhidlər verdik. Allah bütün 
şəhidlərimizə rəhmət eləsin! Onların 
valideynlərinə Allah səbir versin! Yaralı 
hərbçilərimiz var, onlar da sağalırlar. 
Onların bir çoxu artıq sağalıb. Allah 
onlara şəfa versin! Biz qəhrəman 
əsgər və zabitlərimizin hesabına 
qələbə qazanmışıq. Təkcə Şuşanın 
işğaldan azad edilməsi əməliyyatı, 
əminəm ki, tarixdə əbədi qalacaq. 
Demək olar ki, yüngül silahlarla 
dərədən, meşələrdən, dağlardan 
keçərək əlbəyaxa döyüşdə düşməni 
məhv etdik, Qarabağın tacı olan Şu-
şanı azad etdik”, – deyə ölkə rəhbəri 
vurğulayıb.

Onu da qeyd edək ki, son bir neçə 
ilin statistikasına əsasən, ölkəmiz 
müasir silahlanmaya görə, Avropa-
da 2-ci, dünyada 3-cü yerdə qərar 
tutub. Şübhəsiz ki, bütün bu uğurlar 
dövlətimizin başçısının həyata keçir-
diyi məqsədyönlü ordu quruculuğu 
siyasəti sayəsində mümkün olub.

Əgər belə olmasaydı, Azərbaycan 
Ordusu torpaqlarımızı işğaldan 
azad etmək üçün BMT Təhlükəsizlik 
Şurasının kağız üzərində qalan 4 
qətnaməsini təkbaşına reallaşdıra, 
hərb meydanında düşmənə qalib gələ, 
cəbhə xəttinin bütün istiqamətlərində 
əməliyyat şəraitinə tam nəzarət edə 
bilməzdi. 

Sonda bir məsələyə də diqqət 
yetirmək istərdik. Vətən müharibəsinin 
başlamasından bir ilə yaxın vaxt 
keçir. Bu müddətdə Qarabağ və 
Şərqi Zəngəzurda  genişmiqyaslı 
bərpa-quruculuq işləri aparılır. 
Eyni zamanda, Birinci Qarabağ 
müharibəsindən bu günə kimi, 
şəhid ailələrinin üzvlərinə, müharibə 
əlillərinə göstərilən diqqət və qayğı 
davam etdirilir, onların problemlərinə 
həssaslıqla yanaşılır. Prezident İlham 
Əliyev avqustun 26-da Abşeron 
rayonunda şəhid ailələrinin üzvləri, 
müharibə əlilləri və Vətən müharibəsi 
qəhrəmanları ilə görüşü zamanı 
etdiyi çıxışında bununla bağlı deyib: 
“Döyüşlərdən keçən aylar ərzində 
şəhid ailələri, Qarabağ qaziləri ilə 
görüşlər əsnasında tam başqa ab-
hava hökm sürür. Əgər əvvəlki illərdə 
biz hər zaman şəhidlərimizin xatirəsini 
yad edərək özümüzə söz verirdik ki, 
onların qisasını alacağıq, bu gün qürur 
hissi ilə deyə bilərik ki, şəhidlərimizin 
qanını yerdə qoymadıq, ədaləti bərpa 
etdik, düşməni torpağımızdan qovduq 
və müzəffər xalq kimi dünya tarixinə 
öz adımızı yazdıq. Bu gün Birinci və 
İkinci Qarabağ müharibəsi şəhidlərinin 
xatirəsini əbədiləşdirmək, daim 
qəlbimizdə saxlamaq üçün böyük işlər 
görülür və görülməlidir. 

(ardı 2-ci səhifədə)

Vətən müharibəsində Azərbaycan 
hərbçiləri peşəkarlıq, qəhrəmanlıq,  
həm də fədakarlıq göstərdilər

Hər kəs gücümüzü gördü. Hər 
kəs qüdrətimizi gördü, iradəmizi 
gördü. Bu dəmir yumruq  onların 
belini qırdı, onların başını əzdi. 
Bu, birlik yumruğudur, bu, güc 
yumruğudur. Bundan sonra 
Azərbaycan yalnız inkişaf, tərəqqi 
yolu ilə gedəcək. Bundan sonra 
da biz ordu quruculuğu işində 
əməli addımlar atacağıq, ordumu-
zu daha da gücləndirəcəyik. 

İlham ƏLİYEV 
Azərbaycan Respublikasının 

Prezidenti

Azərbaycanın ötən il sentyabrın 27-də işğalçı Ermənistana 
qarşı başladığı əks-hücum əməliyyatı ilə təcavüzkarın  
30 il ərzində işğal altında saxladığı əzəli-əbədi 

torpaqlarımız azad olundu. Bu, ölkə Prezidenti, Silahlı 
Qüvvələrimizin Ali Baş Komandanı İlham Əliyevin müdrik 
siyasətinin və Azərbaycan Ordusunun qüdrətinin, döyüş ruhunun 
məntiqi nəticəsi idi. Dövlətimizin başçısının vurğuladığı kimi, 
müzəffər silahlı qüvvələrimiz bu savaşla təkcə faşist Ermənistan 
dövlətini deyil, həm də insanlığa qənim kəsilən faşizmi 
məğlubiyyətə uğratdı.      

Yeni reallıqlar Azərbaycanın 
mövqeyini möhkəmləndirir

P rezident İlham Əliyevin dönməz və qətiyyətli mövqeyi, xalqımızın öz iderinə 
olan inamı və şanlı ordumuzun şəxsi heyətinin peşəkarlığı nəticəsində 
Azərbaycan Vətən müharibəsində tarixi zəfər əldə etdi. Biz otuz ilə yaxın 

erməni əsarətində qalan torpaqlarımızı düşməndən azad etdik. Bütün dünya gördü 
ki, Azərbaycan Ordusu nəyə qadirdir. Qeyd etdiyimiz kimi, qələbəmizi şərtləndirən 
ən önəmli məqamlardan biri, ölkə başçısının yürütdüyü düzgün daxili və xarici 
siyasət, eləcə də, beynəlxalq arenada göstərdiyi qətiyyət oldu.

Bizim mövqeyimiz əvvəldən bəlli idi. 
İşğalın davam etdiyi illər ərzində Azərbaycan 
hər zaman münaqişənin sülh yolu ilə həll 
edilməsinin tərəfdarı olub. Məsələ bu-
rasındadır ki, danışıqlar prosesi ikiüzlü 
düşmənin, onun “gah nala, gah mıxa vu-
ran” tərəfdarlarının müxtəlif yalan vədləri, 
riyakarlıqları ilə problemin həlli uzandıqca 
uzanırdı. Belə bir vəziyyətdə, həm Prezident 
İlham Əliyev, həm də Azərbaycan xalqı başa 
düşürdü ki, məsələnin sülh yolu ilə həllinin 
təklif olunması fikri əbədi olaraq danışıqlar 
masası üstündə qala bilməz və qalmamalıdır. 
Bu barədə dəfələrlə açıqlama verən dövlət 
başçısı çıxışlarından birində qeyd etmişdi ki, 
ilk prezidentlik illərində siyasətin riyakar üzünə 
bələd deyildi və verilən vədlərə etimad edirdi. 
Lakin zaman onu sübut etdi ki, Ermənistanda 
siyasi rəhbərlik hansı heyətlə, hansı koman-
da ilə təmsil edilirsə-edilsin, dəyişməyən iki 
şey var idi: riyakarlıq və Azərbaycanafobiya. 
Məhz bu iki xislətin nəticəsidir ki, Ermənistan–
Azərbaycan, Dağlıq Qarabağ münaqişəsinin 
həlli məsələsində nəinki bir müsbət  addım 
atıldı, hətta vəziyyət ildən-ilə daha da 
gərginləşirdi. 

Azərbaycan tərəfi isə anlayırdı ki, 
münaqişənin hərbi yolla həll edilməsi qa-
çılmazdır. Hətta, düşmən tərəfin atəşkəsi 
dəfələrlə pozmasına baxmayaraq, son günə 
qədər xalqımız və dövlətimiz sülh tərəfdarı idi. 
Lakin 2020-ci il sentyabrın 27-də uzun illərdən 

bəri davam edən erməni işğalına son verəcək, 
Azərbaycanın nəinki müstəqillik, eləcə də, 
dövlətçilik tarixinə ən şərəfli və qürurlu dövrü 
kimi həkk ediləcək Vətən müharibəsi baş-
landı. Heç kəs üçün təəccüblü deyil ki, bu 
dəfə də savaşı başladan, atəşkəsi pozan 
terrorçu Ermənistan tərəfi oldu. Xalqımızın 
və dövlətimizin səbir kasası çoxdan dolmuş-
du. Elə sentyabrın 27-də əks-hücuma keçən 
Azərbaycan Ordusu ilk gündən etibarən tarixi 
torpaqlarımızı işğaldan azad etməyə başladı.

Vətən müharibəsi 44 gün davam etdi. 
Prezident İlham Əliyevin qeyd etdiyi kimi, biz 
II Qarabağ müharibəsində tarixi zəfər əldə 
etdik, lakin çox çətin şəraitdə. Düşmən altı xətt 
istehkam, eləcə də, müdafiə zolağı qurmuşdu. 
Böyük monqol imperatoru Çingiz xanın dediyi 
kimi, bir divar ancaq onu qoruyanlar qədər 
güclüdür. Hər necə olsa da, otuz il ərzində qu-
rulmuş istehkamları keçmək böyük məharət, 
qəhrəmanlıq tələb edirdi. Bundan əlavə, onu 
da qeyd etmək lazımdır ki, bölgənin coğra-
fiyası, relyefi də düşmən üçün əlverişli idi. 
Ona görə ki, onlar dağlarda, yüksəkliklərdə 
yerləşmişdilər. Əsgərlərimiz isə aşağıdan 
hərəkət etməli, bu yolla irəliləməli idilər. Bütün 
bu çətinliklərə baxmayaraq, Azərbaycan 
 Ordusu öz tarixi torpaqlarını qarış-qarış 
 işğaldan azad etdi. Ədalət bərpa olundu.

(ardı 2-ci səhifədə)

Bizim əsas hədəfimiz öz məqsədlərimizə nail olmaqdır. Bir nömrəli hədəf 
Qarabağın və Şərqi Zəngəzurun azad edilməsi idi. Bu, tarixi missiya idi. 
Bütün güclər səfərbər edilmişdi. Biz gecə-gündüz bu hədəfə doğru gedirdik 
və ona çatdıq. İndi yeni hədəflər ortadadır. Bu hədəflər qələbəni, zəfəri 
möhkəmləndirmək, Azərbaycanın təhlükəsizliyini təmin etmək, azad olunmuş 
torpaqları yenidən qurmaq və Ermənistanın revanşist qüvvələrinin baş 
qaldırmasına imkan verməməkdir.

İlham ƏLİYEV 
Azərbaycan Respublikasının Prezidenti

USER 2

(əvvəli 1-ci səhifədə)
Şəhid ailələrini, Qarabağ 

qazilərini evlərlə təmin etmək bizim 
siyasətimizin əsas istiqamətlərindən 
biri idi, bu gün də bu, belədir. Ancaq 
bununla yanaşı, əlbəttə ki, bu proses 
müəyyən müddət davam etdiriləcək. 
Çünki yaxın gələcəkdə bu problem 
tamamilə aradan qaldırılacaq...”.

Hazırda Vətən müharibəsi 
şəhidlərinin və itkin düşmüş hərbçilərin 
ailələrini, yaralanmış hərbçiləri, 
erməni terrorundan zərər çəkənləri və 
müharibə iştirakçılarını, ümumilikdə, 
6 minədək şəxsi əhatə edən sosial 
tədbirlər həyata keçirilir.  

Prezident İlham Əliyev tərəfindən 
Vətən müharibəsindən sonra 
imzalanan bir  sıra fərman və sərən
camlarla həssas əhali qruplarına 
göstərilən qayğı və diqqət daha da 
artırılıb. Məsələn, “Şəhid adının 
əbədiləşdirilməsi və şəhid ailələrinə 
edilən güzəştlərin tətbiqi qaydaları”na 
dəyişiklik olunub və şəhid statusu 
Gəncə və Naftalan şəhərlərində, 

Bərdə rayonunda erməni təxribatı 
nəticəsində həyatlarını itirən mülki 
şəxslərə də aid edilib. Bundan başqa, 
dövlət başçısının müvafiq fərmanı 
ilə Azərbaycanın Milli Qəhrəmanına 
Prezidentin aylıq təqaüdünün məbləği 
20 faiz  artırılaraq 1500 manatdan 
1800 manata çatdırılıb.  

İkinci Qarabağ müharibəsində 
möhtəşəm qələbənin əldə edilməsində 
şücaət göstərən Vətən müharibəsi 
qəhrəmanlarının sosial müdafiəsinə 
də xüsusi önəm verilib. Belə ki, 
Azərbaycan Prezidentinin imzaladığı 
müvafiq fərmanla sosial təminat 
sistemində yeni təqaüd növü kimi, 
Vətən Müharibəsi Qəhrəmanı üçün 
Prezidentin aylıq təqaüdü (2 min 
manat) təsis olunub.

Dövlətimizin başçısının  2021ci  
il 25 yanvar tarixli “Azərbaycan 
Respublikasının ərazi bütövlüyünün, 
müstəqilliyinin və konstitusiya 
quruluşunun müdafiəsi ilə əlaqədar 
əlilliyi müəyyən edilmiş şəxslərin 
və şəhid ailələrinin sosialməişət 

şəraitinin yaxşılaşdırılması ilə bağlı bir 
sıra tədbirlər haqqında” Sərəncamı 
da həmin kateqoriyadan olan əhali 
qruplarına ölkə rəhbərinin xüsusi 
qayğısının bariz ifadəsidir. Bu, eyni 
zamanda,  Prezident İlham Əliyevin  
xalqımızın, xüsusilə həssas təbəqənin 
rifahının daha da yaxşılaşdırılmasını 
daim diqqət mərkəzində 
saxlamasından xəbər verir.      

Prezident İlham Əliyevin “Vətən 
Müharibəsi Qəhrəmanları və onların 
ailə üzvlərinin sosialməişət şəraitinin 
yaxşılaşdırılması haqqında” 25 avqust 
2021ci il tarixli  Sərəncamı isə bu 
prosesin ardıcıl xarakter  aldığını 
göstərir və bu kateqoriyadan olan 
vətəndaşların mənzil problemlərinin 
həllində müstəsna rol oynayır.

Yeri gəlmişkən, respublikada 
müharibə əlillərinin sosial şəraitinin 
daha da yaxşılaşdırılması istiqamə
tində həyata keçirilən tədbirlər sıra
sın da onların mənzil və fərdi evlə, 
avto mobillə təmin olunmaları xüsusi 
yer tutub. Qeyd edək ki, indiyədək 
7200 müharibə əlili avtomobillə təmin 

olunub. Cari ildə isə ümumilikdə,   
160dan çox avtomobilin verilməsi 
nəzər də tutulub. Həmçinin   19972021 
ci illərdə şəhid ailələrinin üzv lə rinə 
10 min 500 mənzil və fərdi ev təqdim 
edilib. Prezident İlham Əliyevin bu 
ilin yanvarında imzaladığı müvafiq 
sərəncamla bu sahədə yeni proq
ramlar təsdiqlənib. Həmin sənədə 
əsa sən 20212025ci illərdə şəhid 
ailələrinə 11 min mənzil və fərdi evin  
verilməsi nəzərdə tutulub.  

Respublikada müharibə 
veteranlarının reabilitasiya vasitəsilə 
təminatına da xüsusi önəm verilib. 
Belə ki, cari ilin əvvəlindən indiyədək 
26 min 200 nəfər reabilitasiya 
vasitəsilə təmin olunub, 2600 nəfərə 
isə reabilitasiya xidmətləri göstərilib. 
Bu qəbildən olan vətəndaşların orta 
aylıq əməkhaqqı 20182020ci illərdə 
30 faiz, orta aylıq pensiyası isə 60 faiz 
artırılıb. Postmüharibə dövründə 26 
min nəfərə 36 min xidmət göstərilib.

Vaqif BAYRAMOV,  
“Xalq qəzeti”

Vətən müharibəsində Azərbaycan 
hərbçiləri peşəkarlıq, qəhrəmanlıq,  
həm də fədakarlıq göstərdilər

Azərbaycan ilə Estoniya arasında 
siyasi, iqtisadi və humanitar sahələrdə 

münasibətlərin inkişafı müzakirə olunub

Görüşdə Milli Məclisin Sədri 
Sahibə Qafarova ölkələrimiz arasında 
münasibətlərin mövcud durumu barədə 
danışıb. O, Azərbaycan və Estoniyanın öz 
müstəqilliklərini elan etdikdən sonra bir çox 
sahələr üzrə əməkdaşlığın qurulması və 
inkişaf etdirilməsi istiqamətində yeni imkanlar 
yarandığını bildirib. S.Qafarova ötən illərdə 
ölkələrimiz arasında siyasi, iqtisadi və hu
manitar sahələri əhatə edən münasibətlərin 
inkişafında müsbət dinamikanın olduğunu 
diqqətə çatdırıb.

Sahibə Qafarova bildirib ki, Estoniya ilə 
əlaqələrimizin genişlənməsində qanunverici 
orqanlar arasındakı münasibətlərin inkişafı 
mühüm əhəmiyyət kəsb edir. Milli Məclisdə 
və Riiqikoqda parlamentlərarası əlaqələr üzrə 
işçi qruplar fəaliyyət göstərir. O, bu sahədə 
də əməkdaşlığın genişləndirilməsi üçün yaxşı 
imkanlar olduğunu bildirib.

Milli Məclisin sədri görüşdə estoniyalı 
həmkarına 2020ci ilin payızında son qoyul
muş münaqişədən sonra bölgədə yaranmış 

vəziyyət, yeni reallıqlar barədə də məlumat 
verib. O, 44 günlük Vətən müharibəsində 
zəfər qazanan Azərbaycanın öz torpaqları
nı işğaldan azad edərək ərazi bütövlüyünü 
təmin etdiyini, BMT Təhlükəsizlik Şurasının 
məlum 4 qətnaməsini yerinə yetirdiyini bildi
rib. Milli Məclisin sədri Azərbaycanın bölgədə 
uzunmüddətli sülhü, sabitliyi və təhlükəsizliyi 
bərpa etməkdə qərarlı olduğunu vurğulayıb. 
O, təəssüflə qeyd edib ki, Azərbaycanın 
bütün sülhsevər addımlarına baxmayaraq, 
Ermənistan hələ də təxribatlarını davam etdi
rir və sülhə, sabitliyə əngəl törədir.

Görüşdə Estoniya parlamentinin sədri 
Yuri Ratas dostluq və qarşılıqlı marağa 
əsaslanan ikitərəfli münasibətlərin müxtəlif 
istiqamətlərdə inkişafı perspektivlərindən, 
ölkələrimiz arasında çoxşaxəli əməkdaşlığın 
qurulmasından danışıb. O, parlamentlərarası 
əlaqələrin yeni müstəvidə daha da inkişafı
nın hər iki tərəf üçün çox faydalı olacağına 
əminliyini bildirib.

Görüşdə parlament sədrləri birbirini qar
şılıqlı səfərlərə dəvət ediblər.

Elgün NIFTƏLI 
AZƏRTAC-ın xüsusi müxbiri

Vyana

mövqeyini möhkəmləndirir
(əvvəli 1-ci səhifədə)

Ermənistanda məğlubiyyətə bax
mayaraq, mövcud hakimiyyət yenidən 
seçildi. Bu, ondan xəbər verir ki, 
erməni xalqı Qarabağ müharibəsinin 
nəticələri ilə barışıb. Lakin təəssüflər 
olsun ki, bəzi qüvvələr hələ də 10 
noyabr bəyannaməsinin şərtlərinin 
yerinə yetirilməməsi üçün səy 
göstərir. Əlbəttə, bundan sonrakı 
mərhələdə Ermənistan–Azərbaycan 
münasibətlərinin hansı minvalla da
vam edəcəyi həm də Ermənistandan 
asılıdır. Bütövlükdə, Cənubi Qafqaz 
bölgəsi üçün davamlı sülhün bərpa 
edilməsində bu münasibətlərin 
gələcəyi böyük önəm kəsb edir. 
Vəziyyətin necə olacağını indidən 
söyləmək çətin olsa da, görünən 
reallıq ondan ibarətdir ki, Ermənistan 
tərəfinin 10 noyabr bəyannaməsinin 
şərtlərinə əməl etməsi təkcə bizim 
üçün deyil, onlar üçün də ən düzgün 
yoldur. Çünki, ölkə başçısının da 
qeyd etdiyi kimi, Azərbaycan istər 
müharibədən əvvəl və müharibə 

zamanı, istərsə də postmüharibə 
dövründə dəfələrlə açıq şəkildə öz 
mövqeyini bildirib.  Prezident İlham 
Əliyev bu mənada demişdir: “Mən bir 
neçə dəfə öz sözümü açıq demişdim 
ki, biz istəyirik Ermənistanla sülh 
müqaviləsi imzalansın. Ermənistan və 
Azərbaycan birbirinin ərazi bütöv
lüyünü tanısınlar və sərhədlərin de
limitasiyası, yəni, müəyyən edilməsi 
prosesi də başlasın. Ancaq bu 
günə qədər Ermənistandan müsbət 
cavab almamışıq. Belə görünür ki, 
Ermənistan buna hazır deyil, ya da 
bunun əleyhinədir. Mən söylədim ki, 
bu, böyük yanlışlıq olar və onlar özləri 
də peşman olacaqlar”.

Çünki eynilə müharibədən əvvəlki 
dövrdə olduğu kimi, biz sülh təklifini 
əbədi saxlamağa məcbur deyilik. 
Lakin burada yenidən düşmənin 
ikiüzlü, yalançı siyasəti üzə çıxır. Belə 
ki, onlar nə açıq şəkildə etirazlarını 
bildirirlər, nə də təklifi qəbul edirlər. 
Aydın məsələdir ki, onlar, ilk növbədə, 
Azərbaycanın bütün dünyada qəbul 

edilən ərazi bütövlüyünü tanımalı
dırlar. Yalnız bu təqdirdə bölgədə 
uzunmüddətli sülhdən söhbət gedə 
bilər. Azərbaycan təkcə bu sülhü 
istəyən deyil, həm də bu sülhün 
bərqərar olması üçün davamlı təkliflər 
irəli sürən tərəfdir.

Bölgədə kommunikasiyaların 
qurulması, yolların açılması, ən 
əsası Zəngəzur dəhlizinin yaradıl
ması, eləcə də bütün ticari əlaqələrin 
bərpası Cənubi Qafqazda 30 ildən 
sonra yenidən sülhün təmin edilməsi 
üçün lazimi addımların başında gəlir. 
Əslində, bütün bunlar Ermənistanın 
da maraqlarına cavab verir. Çünki 
Zəngəzur dəhlizinin yaradılması 
təkcə Azərbaycanın və bölgənin digər 
ölkələrinin deyil, onların da ticarət 
əlaqələrinin inkişafına xidmət edə 
bilər. Prezident İlham Əliyev bildirib 
ki, onların bu günə qədər İran və 
Rusiya ilə dəmir yolu əlaqəsi olmayıb. 
Bu, onlar üçün bir fürsətdir. 

Qəribəsi budur ki, Ermənistan 
tərəfi II Qarabağ müharibəsindən 

üçün də sərfəli olduğunu anlamaqda 
çətinlik çəkir. Bəlkə də anlayırlar, 
amma, ifrat həddə çatan “millətçilik, 
türk qorxusu, İslam qorxusu onları 
o qədər çaşdırıb ki, hətta gözlərinin 
önündə olan reallıqları belə görə 
bilmirlər. Əslində, bu, başadüşüləndir. 
Hazırda ölkədə xaos hökm sürür. 
Ermənistan rəhbərliyi, sözün əsl 
mənasında, başını itirib. Belə olan 
halda, xalqda da çətin psixoloji durum 
yaranıb. 

Azərbaycanın tələbi isə 10 
noyabr bəyannaməsinin şərtlərinin 
yerinə yetirilməsidir. Burada təbii ki, 
önəmli məsələlərdən biri Zəngəzur 
dəhlizinin yaradılmasıdır. Əlbəttə, bu 
dəhlizin açılması bir çox məqsədlərə 
xidmət edəcək. Bu məqsədlərdən 
biri Azərbaycanla Türkiyənin yeni 
nəqliyyat layihəsi ilə birləşməsidir. 
Bundan əlavə, Azərbaycan öz 
ayrılmaz hissəsi olan  Naxçıvanla 
da dəmir yolu ilə birləşəcək. Ümid 
edirik ki, Ermənistanın  siyasi 
hakimiyyəti onlara verilən bu 
fürsətdən düzgün istifadə edəcək və 
keçmişdə düşdükləri xətaya bir daha 
düşməyəcəklər. Yəni, bölgədə yeni 
reallıqlar yaranıb və bu, ölkəmizin 
mövqeyini daha da möhkəmləndirir.

Imran ƏLIYEV, “Xalq qəzeti”

Sahibə QAFAROVA: Azərbaycan 
Belçika ilə əlaqələrin inkişaf 
etdirilməsinə xüsusi əhəmiyyət verir

Həmkarlarını salamlayan Sahibə 
 Qafarova Azərbaycanın Belçika ilə əlaqələrin 
inkişaf etdirilməsinə xüsusi əhəmiyyət 
 verdiyini bildirib.

Söhbət zamanı Milli Məclisin sədri 
Azərbaycanda qadın hüquqlarının qorun
ması, bu sahədə görülmüş işlər barədə 
məlumat verib. Bildirib ki, Azərbaycanda hələ 
1918ci ildə – bir sıra Avropa dövlətlərindən 
daha əvvəl müsəlman aləmində ilk olaraq 
qadınlara seçmək və seçilmək hüququ 
verilib. Ölkəmiz 1991ci ildə müstəqilliyini 
bərpa etdikdən sonra Qadın Problemləri üzrə 
Dövlət Komitəsi yaradılıb, “Azərbaycanda 
qadınların rolunun artırılması haqqında” və 
“Azərbaycan Respublikasında dövlət qadın 
siyasətinin həyata keçirilməsi haqqında” 
fərmanlar verilib, gender bərabərliyinin 
təminatı, eləcə də qadınlara qarşı zorakılığın 
aradan qaldırılması barədə qanunlar qəbul 
edilib.    

İki ölkə arasında parlamentlərarası 
əlaqələrin genişləndirilməsinin vacibliyini 
də qeyd edən Sahibə Qafarova bildirib ki, 
Belçika parlamentinin hər iki palatası ilə Milli 

Məclis arasında münasibətlərin həm ikitərəfli 
əsasda, həm də müxtəlif beynəlxalq qu
rumlar çərçivəsində çoxtərəfli əsasda geniş 
inkişaf perspektivləri var. Hər iki ölkənin 
parlamentində qarşılıqlı dostluq qrupları 
fəaliyyət göstərir. 

Öz növbəsində Milli Məclisin Sədri Sahibə 
Qafarovanı salamlayan Federal Assambleya
nın Nümayəndələr Palatasının sədri Elian Til
yö və Senatın sədri Stefani d’Oz Belçikanın 
da Azərbaycanla münasibətlərin inkişafına 
böyük önəm verdiyini diqqətə çatdırıblar. On
lar Belçikada qadın hüquqlarının qorunması 
sahəsində görülən işlərdən danışıb, iki ölkə 
arasında parlamentlərarası əlaqələrin inkişa
fı, parlament diplomatiyasının gücləndirilməsi 
üçün qarşılıqlı səfərlərin həyata keçirilməsinin 
əhəmiyyətini qeyd ediblər.

Görüşdə qarşılıqlı səfərlərin intensivliyinin 
artırılmasının vacibliyi və maraq doğuran 
digər məsələlər ətrafında da fikir mübadiləsi 
aparılıb.

Elgün NIFTƏLI 
AZƏRTAC-ın xüsusi müxbiri

Vyana

Avstriyanın paytaxtı Vyanada işgüzar səfərdə olan Milli Məclisin Sədri 
Sahibə Qafarova Belçika Krallığının Federal Assambleyasının Nümayəndələr 
Palatasının sədri Elian Tilyö və Senatının sədri Stefani d’Oz ilə görüşüb. 

M illi Məclisin Sədri Sahibə 
Qafarova Avstriyaya işgüzar 
səfəri çərçivəsində Estoniya 

parlamentinin – Riiqikoqun sədri 
Yuri Ratas ilə görüşüb. 

Milli Məclisin Sədri: Ermənistan yalan 
iddialarını təkrarlamaqdan əl çəkməli, yeni 
reallıqları qəbul etməli və onlarla barışmalıdır 

Sentyabrın 8-də Milli Məclisin Sədri Sahibə Qafarova 
Avstriyanın paytaxtı Vyana şəhərində keçirilən Parlament 
Sədrlərinin V Ümumdünya Konfransında ümumi 

müzakirələrdə çıxış edib. 

AZƏRTAC xəbər verir ki, 
Sahibə Qafarova müasir dövrün 
çağırışları qarşısında dünya 
ictimaiyyətinin bütün imkan 
və səylərinin birləşdirilməsinin 
beynəlxalq münasibətlər sisteminin 
bütün iştirakçıları arasında davamlı 
dialoqdan çox asılı olduğunu bildirib. 
Qeyd edib ki, parlamentlərarası 
əməkdaşlığın və parlament 
diplomatiyasının əhəmiyyəti bu 
kontekstdə xüsusilə vurğulanmalıdır. 
Parlament diplomatiyasının sülh və 
təhlükəsizliyin təmin olunmasında 
oynadığı mühüm rolu qeyd edən 
Sahibə Qafarova deyib ki, bu, ilk 

növbədə, dövlətlərin suverenliyi, ərazi 
bütövlüyü və beynəlxalq səviyyədə 
tanınmış sərhədlərin toxunulmazlığı 
kimi əsas prinsiplərə hörmətin 
təşviq edilməsi vasitəsilə həyata 
keçirilməlidir. 

Milli Məclisin sədri qeyd 
edib: “Parlamentlərin, eləcə də, 
parlamentlərarası əməkdaşlıq 
platformalarının həm milli, həm 
də beynəlxalq səviyyədə qərar 
qəbuletmə prosesinə təsiri üçün 
xüsusi mexanizmlərə və əsas 
vasitələrə malik olması qanunverici 
orqanların beynəlxalq münasibətlərdə 
əhəmiyyətli rol oynamasını 

şərtləndirir. Bu, parlamentlərin 
qlobal idarəetmənin əhəmiyyətli bir 
komponentinə çevrilməsinin yolunu 
açır. Bu mənada, hesab edirəm ki, 
parlament spikerlərinin 2000ci ildə 
keçirilən Ümumdünya Konfransının 
ardınca BMT ilə işləmək üçün 
parlament ölçüsünün yaradılması 
tarixi və strateji bir addım idi”. 

S.Qafarova əlavə edib ki, bu gün 
parlamentlər BMTnin fəaliyyətinə iki 
mexanizm – üzv dövlətlərin təşkilatda 
daimi nümayəndəlikləri vasitəsilə və 
birbaşa müraciət etməklə təsir edə 
bilərlər. Yeni təsir mexanizmlərindən 
danışarkən, Parlamentlərarası 
İttifaqın təşkilati və vasitəçilik roluna 
diqqət çəkən Sahibə Qafarova deyib 
ki, BMTdə müzakirə olunan qlobal 
miqyaslı məsələlər, qəbul edilən 
qərarlar barəsində məlu matların milli 

parlamentlərə, milli parla mentlərin 
mövqelərinin isə    BMTyə çat dı rıl
ması Parlamentlərarası İttifa qın 
fəaliyyətinin yeni mühüm bir  istiqa
mətini təşkil edə bilər.

Milli Məclisin sədri çıxışında 
Ermənistan spikerinin səsləndirdiyi 
əsassız iddialara cavab verib. Deyib 
ki, Ermənistan yalan iddialarını təkrar 
etməkdən əl çəkməli, yeni reallıqları 
qəbul etməli və onlarla barışmalı, 
bölgədə sülhün və təhlükəsizliyin 
təmin olunması üçün əsas yaradan 
2020ci ilin noyabr və 2021ci ilin 
yanvar aylarında qəbul olunmuş 
üçtərəfli bəyanatların tələblərini 
yerinə yetirməlidir.

Elgün NIFTƏLI 
AZƏRTAC-ın xüsusi müxbiri

Vyana

Müdafiə Nazirliyinin rəhbərliyi Rabitə  
qoşunlarının hərbi hissəsində olub

Prezident, müzəffər Ali Baş Komandanın tapşırığına əsasən, Azərbaycan 
Ordusunun rabitə sistemləri imkanlarının inkişaf etdirilməsi məqsədilə 
həyata keçirilən tədbirlər davam etdirilir.

Müdafiə Nazirliyinin mətbuat xidmətindən 
bildiriblər ki, sentyabrın 8-də Müdafiə Nazir-
liyinin rəhbərliyi Rabitə qoşunlarının hərbi 
hissələrindən birində olub.

Nazirliyin rəhbər heyəti rabitə nəqliyyat 
vasitələri, texnikaların cari və orta təmiri üçün 
nəzərdə tutulmuş laboratoriyalar, o cümlədən, 
digər xidməti, inzibati otaqlar və anbarlara 
baxış keçirib.

Müdafiə naziri general-polkovnik           
Zakir Həsənova döyüşün idarə edilməsi üçün 

silahlanmaya yeni qəbul edilmiş müxtəlif 
növ təkərli nəqliyyat vasitələrinin bazasında 
quraşdırılmış komanda-qərargah maşınları-
nın təminatı, təyinatı, döyüş imkanları barədə 
məruzə olunub.

Müdafiə naziri Azərbaycan Ordusunda 
rabitə işinin daha da təkmilləşdirilməsi ilə 
əlaqədar komandanlıq qarşısında müvafiq 
tapşırıqlar qoyub.

